Сыныптан тыс сабақ: Математикалық тартыс.7сынып (сыныптан тыс)

Сабақтың мақсаты:

Білімділік мақсаты: 7 сыныпта өтілген материалды қайталау

Дамытушылық мақсаты: оқушылардың логикалық ойлау, есте сақтау қабілетін, 

шығармашылық белсенділігін дамыту;

Тәрбиелік мақсаты: өз бетімен танып білуге, ұжыммен бірге жұмыс істеуге 

дағдыландыру және олардың ынтасын, жауапкершілігін арттыру

Көрнекіліктер: Интерактивті тақта, үлестірмелер, нақыл сөздер.

Сабақтың түрі: Сайыс сабақ

Сабақтың барысы:

І. Ұйымдастыру кезеңі:
Ойын барысы:

І-жургізуші

-Уа, халайық, халайық!

Бәріңе жыр салайық

Бүгінгі кеш төрінде

Математика елінде

Математика тілінде

Есеп шешіп жарысып.

ІІ-ж

Шабыт тасып шалқысып

Есеппен ән салысып

Көңілді кеш жасайық.

Ат салысып аянбай

Бар өнерге басайық.

І-ж

Құрметті аяулы көрермендер,

Білімменен сусындаған жас өреңдер,

Қош келдіңіз бүгінгі ойын-сайысымызға

Бұл күн қалсын мәңгіге есімізде.

ІІ-ж

Шақырамыз екі топты ортаға

Қол соғады көрермендер таңдана.

Сайыскер өнеріңді ортаға сал,

Осы кеште біліміңді сынап ал.

Білмегеніңді осы  бүгін біліп ал.

І-ж

Қазылар орнықтырар әділдікті

Кімдердің жауаптары кәміл шықты?

Білім мен тапқырлықтың жарысында

Жеңіске жетер дейміз нағыз мықты!

(Әділқазылар алқасының мүшелерімен таныстырып өтейік)

ІІ-ж

Ал, қанеки сайысты біз бастайық

Ұрандарымызды айтып,

Өзімізді таныстырып тастайық.

(сөз кезегін әр топқа береміз)
Ойын бағдарламасы:

•
Жорға

•
Тіл өнері

•
Адасқан әріптер

•
4 конверт
1. Қызыл конверт- «Логика».
2. Жасыл конверт- «Математика».

3. Көк конверт- « 7 жұмбақ ».

4. Сары конверт- « Мақал-мәтелдер ».
І-ж: Ойынды бастайтын команданы анықтау үшін, капитандары ортаға шақырылады, К әрпінен басталатын математика терминдерін кім көп айтады, сол команда бірінші бастайды.

І бөлім: «Жорға»

«Жарыс заңы ежелден,

Жеңімпазды анықтау.

Жеңімпаз болу шарты сол

Еңбектену жалықпау»- дей отырып, ойынымыздың «Жорға» І бөлімінде әрбір топқа сұрақтар қойылады. Жылдам, тез жауап беруі қажет. (Әр дұрыс жауап 10 ұпай)

«Бірлік» тобына

1.
Шеңбер бойындағы кез – келген нүктені центрмен қосатын кесінді (радиус)

2.
Ортақ бөлгіші 1-ге тең сан. (өзара жай сан)

3.
Алымы бөлімінен үлкен бөлшек. (бұрыс бөлшек)

4.
Нәрселерді санағанда қолданылатын сан. (натурал сан)

5.
369 саны 3-ке бөліне ме? (иә)

6.
Қабырғасы 1- ге тең квадраттың ауданы неге тең (1)

7.
Дәлелденбейтін тұжырым не деп аталады? (аксиома)

8.
Бағытталған кесінді (вектор)

9.
Бір нүктеден бірдей қашықтықта жатқан нүктелер жиыны қалай аталады? (шеңбер)

10.
ОХ осі қалай аталады? (абсцисса)

ІІ-ж: «Қабілет» тобына

1.
Шеңбер бойындағы екі нүктені қосатын және центр арқылы өтетін кесінді. (диаметр)

2.
Көбейтіндісі 1-ге тең бөлшектер қандай сандар деп аталады? (өзара кері)

3.
640 саны 5 –ке бөліне ме? (иә)

4.
Алымы бөлімінен кіші бөлшек (дұрыс бөлшек)

5.
Натурал сандар нешеден басталады? (1-ден)

6.
Дәлелденетін тұжырым не деп аталады? (теорема)

7.
Жазыңқы бұрыш шамасы нешеге тең? (180 градус)

8.
Шеңбер ұзындығының диаметрге қатынасы нешеге тең не пи – дің мәні нешеге тең? (3,14)

9.
Биссектрисалары өзара перпендикуляр болатын төртбұрыш (шаршы, ромб)

10.
ОУ осі қалай аталады? (ордината)

І-ж:
ІІ. бөлім «Тіл - өнері»

Білім деген биік шың,

Бақытқа сені жеткізеді.

Білім деген ақылшың,

Қиындықтан өткізер – дей келе «Тіл-өнері» деп аталатын ІІ бөлімде жұмбақты тауып, орысшаға, ағылшыншаға аударыңыздар. Бір тілде жауап берсе 10 ұпай, екі тілде жауап берсе 20 ұпай, үш тілде жауап берсе 30 ұпай.

1.
Жоқ өзінде бас та, қас та, мойын да,

Ұзындығы жазулы тұр бойында.

(сызғыш, линейка, a ruler)

2.
Ел құлағы нешеу?

(елу, пятьдесят, fifty)

3.
Отыз тістен шыққан сөз-неше рулы елге тарайды?

Отыз, тридцать, sooty

4.
Түйеқұс таразыда бір аяғымен тұрғанда 12 кг. Тартады. Ал егер екі аяғымен тұрса, қанша тартады?

Он екі, двенадцать, twelve

ІІ-ж: III. Бөлім «Адасқан әріптер» (әр дұрыс жауап – 10ұпай).
Апрцетяи – трапеция

Еңшбре- шеңбер

Шұбршүы – үшбұрыш

Трұбышрет – төртбұрыш

Рвадкат – квадрат

IV. бөлім 4 конверт
Ойын алаңы: магнит тақтада  1-ден  7-ға деінгі сандар, 4 конверт :жасыл, сары, қызыл, көк. Топтың мүшелері бір сан таңдап алады, әр санға сәйкес тапсырма беріледі.

 «Математика»- жасыл конвертінің сұрақтары  (әр дұрыс жауап – 10ұпай).

1. Екі қатынастың теңдігі? (пропорция)

2. Айырмашылығы тек таңбаларында ғана болатын сандар? (қарама-қарсы)

3. Нөлден кіші сандар? (теріс сандар)

4. Қарам-қарсы сандардың қосындысы неге тең? (нөль)

5. -21 санына қарама-қарсы санды атаңдар. ( 2 1 )

6. Бұрышты өлшейтін құрал? (транспортир)

7. Жазыңқы бұрыштың градустық өлшемі?  ( 180°)

«Логика» - қызыл конверттің сұрақтары   (20 ұпай).

1. Аспанда бір қатар үйректер ұшып барады. Біреуі алдында, екеуі артында ,

біреуі артында, екеуі алдында, біреуі екеуінің арасында. Барлығы неше 

үйрек ұшып барады? (3).

2. Үстелдің 4 бұрышы бар. Егер 1 бұрышын кесіп тастаса, неше бұрыш 

      қалады? (5)

3. Екі қолда 10саусақ. Сонда 10 қолда неше саусақ болады?  (50)

4. Әсем поездың басынан есептегенде 7-вагонға отырды. Мадина поездың

соңынан есептегенде 7-вагонға отырды. Сонда қыздар бір вагонда болды. поезда неше вагон болған?  (13)

5. Қандай 3 натурал санның қосындысы олардың көбейтіндісіне тең? (1,2,3)

6. 1 2 3 4 5 =2 теңдік орындалатындай цифрлар арасына амалдар таңбасын қойыңдар         (   (1+2+3+4) : 5 = 2 )

7. Адасқан әріптер. Қандай сөздер:

Нарадс, тазауй, киреш, ретм        (сандар, азайту, ширек, метр)

«Мақал-мәтелдер» - сары конверт. (30 ұпай)

Құрамында сандар бар мақал-мәтелдер айтыңдар.

« Жеті жұмбақ» - сары конверт .    (30 ұпай)

1. Атадан 10 боламыз,

Бір-бір жастан арамыз.

Қосылып кейде басымыз,

Азайып кеде қаламыз.

Бөлініп кейде арамыз,

Көбейтіп те аламыз.  (цифрлар)

2. Бөлмеде  2 ит , 3 құс , 1 шыбын бар.Осы жануарлардың бәрінің аяқтарын

қосып есептегенде қанша болады?  (20)

3. Екі адам 5метрлік бөренені ұзындықтары тең 5 бөлікке кесті. Егер бөлікті 

кесуге  1,5 минут кетсе, бөренені кесуге қанша минут кетеді? (6 минут)

4. Бір-бірімен жарысқан,

Бес аю, бір арыстан,

Екі қой мен үш түлкі

Бәрі нешеу кім білді?(11)
5. Ағаш үстінде 30 торғай отырды. Аңшы 1 торғайды атып алды. Олардың 

қаншасы қалды?  (1 торғай қалды, басқалары ұшып кетті)

6. Төрт тяқтың 8 ұшы бар. Алты жарым таяқтың неше ұшы бар? (14)

7. Түйе, бота маң басқан, 

Төрт аяғын тең басқан.

Шұнақ құлақ бес ешкі,

Қос лақты қос ешкі.

Екі қозылы екі қой

Бәрін бірге санап қой. (15)

Қорытындылау:
Қиындықтан сірә да біз қашпаймыз,

Алғырлықпен тапқырлықты ұштаймыз.

Қиялдарға самғап ұшқан құстаймыз,

Шегінбейміз жеңістерге бастаймыз – дей отырып, жеңімпаз топты анықтай үшін әділқазылар алқасына сөз кезегін берейік.

Көңіл бөліп бұл кешке,

Келгендерге көп рахмет.

Шын сезінген көрерменге,

Мың рахмет, мың рахмет!
